
16 अगस्‍त, 2013 को उत्‍तरार्थ 
विषय:- फसलों हेतु राष्‍ट्रीय कृषि बीमा योजना
1113. श्री ओम प्रकाश माथुर: 
क्‍या कृषि मंत्री यह बताने की कृपा करेंगे कि: 
	(क)
	क्‍या महाराष्‍ट्र और राजस्‍थान सहित विभिन्‍न राज्‍यों में सभी फसलों को राष्‍ट्रीय कृषि बीमा योजना के अंतर्गत समाहित किया गया है;

	(ख)
	यदि हां, तो तत्‍संबंधी ब्‍यौरा क्‍या है;   

	(ग) 
	क्‍या इस योजना में केंद्र और राज्‍य द्वारा एक कायिक निधि की स्‍थापना करके नकदी फसल की हानि होने की स्‍थिति में सभी किसानों को समान मुआवजा देने का प्रावधान किया गया है; 

	(घ) 
	यदि हां, तो तत्‍संबंधी ब्‍यौरा क्‍या है; 

	(ड.) 
	गत वर्ष और चालू वर्ष के दौरान किसानों को संवितरित बीमा दावों का ब्‍यौरा क्‍या है; 

	(च) 
	क्‍या सरकार का विचार मौसम विज्ञान विभाग द्वारा किए गए मौसम के पूर्वानुमान से संबंधित सूचना को सार्वजनिक करने का है; और 

	(छ) 
	यदि हां, तो तत्‍संबंधी ब्‍यौरा क्‍या है ?


उत्‍तर 
कृषि एवं खाद्य प्रसंस्‍करण उद्योग मंत्रालय में राज्‍य मंत्री (श्री तारिक अनवर)
	(क) एवं (ख) 
	राष्‍ट्रीय कृषि बीमा स्‍कीम (एनएआईएस) के प्रावधानों के अनुसार महाराष्‍ट्र एवं राजस्‍थान सहित राज्‍य सरकारें विभिन्‍न खाद्य फसलों, तिलहनों एवं वार्षिक वाणिज्‍यिक/बागवानी फसलों को अधिसूचित कर सकती हैं जिनके लिए संबंधित राज्‍य सरकारों द्वारा आयोजित फसल कटाई प्रयोगों पर आधारित अपेक्षित उपज ऑंकड़े उपलब्‍ध हैं। 


	(ग) एवं (घ)
	एनएआईएस के प्रावधानों के अनुसार एकत्रित प्रीमियम की तुलना में ग्राह्य दावे खाद्य एवं तिलहन फसलों के अंतर्गत केंद्रीय व संबंधित राज्‍य सरकारें 50:50 आधार पर शेयर/अंशदान करती हैं जिसके लिए लगाई गई प्रीमियम दरें प्रभारित की जाती है। जबकि वाणिज्‍यिक/बागवानी फसलों के अंतर्गत खरीफ 2011 के आगे से बीमांकिक प्रीमियम दरें प्रभारित की जाती है, तथापि दावों के निपटान का संपूर्ण दायित्‍व कार्यान्‍वयक बीमा कम्‍पनी नामत: कृषि बीमा कंपनी (एआईसी) पर है।


	(ड.) 
	अभी तक एनएआईएस के तहत खरीफ 2012 के लिए 3552 करोड़ रुपए की राशि के दावे सूचित किए गए हैं और केंद्र व राज्‍य सरकारों से निधियों की उपलब्‍धता के अनुसार किसानों को वितरित किए गए हैं। कुछ राज्‍यों के मामले में दावे उपज आंकड़ों की प्राप्‍ति के अनुसार प्रक्रियाधीन है। रबी 2012-13 के लिए राज्‍यों से उपज आंकड़ों की प्राप्‍ति की अंतिम तिथि 31 जुलाई, 2013 थी। चालू वर्ष 2013-14 के दावों के आंकड़े अभी तैयार होने हैं क्‍योंकि खरीफ 2013 अभी पूरा होना है और रबी 2013-14 अक्‍टूबर, 2013 से अधिसूचित किया जाएगा । 


	(च) एवं (छ) 
	मौसम पूर्वानुमान पर सूचना विभिन्‍न माध्‍यमों से जनता के लिए पहले से उपलब्‍ध करा दी गई है। आईएमडी सप्‍ताह में एक बार वास्‍तविक समय आधार पर जिला स्‍तर पर किसानों को मौसम पूर्वानुमान एवं कृषि मौसम सलाह जारी करता है। इसके अलावा 7 महत्‍वपूर्ण मौसम मानदंडों के लिए 5 दिन तक मात्रात्‍मक जिला स्‍तर मौसम पूर्वानुमान भी जारी किया जाता है और आईएमडी की वेबसाइट पर लोड किया जाता है। 
*****


